
				এই পাতাটির মুদ্রণ সংশোধন করা প্রয়োজন। 
প্রেমের ধৰ্ম্ম ও ক্রিয়ার ধৰ্ম্ম । R7 d.
সহায়তা করিয়া থাকে, তাহা আমরা অনেক সময়ে ভুলিয়া। যাই। ইংলণ্ডদেশে পালামেণ্ট মহা সভা নামে যে সভা বিদ্যমান আছে, তাহা থাকাতেই সে দেশীয় লোকদিগকে বংশ পরম্পরাক্রমে স্বায়ত্তশাসন সম্বন্ধে যে শিক্ষা দিতেছে, তাহা সহস্ৰ উপদেশ দ্বারাও দেওয়া সম্ভব নহে। সৰ্ব্বদেশেই বিবাহপ্ৰথা প্ৰচলিত আছে । এই বিবাহ-প্ৰথা প্ৰচলিত থাকাতে দাম্পত্য নীতি, গাৰ্হস্থ্যধৰ্ম্ম, শিশুপালন প্ৰভৃতি সম্বন্ধে মানুষ যে উপদেশ পায়, তাহা অপর কোনও প্রকারে পাওয়া সম্ভব। নহে। এই সকল সামাজিক বিধি ব্যবস্থা মানুষের দৈনিক । জীবনের প্রত্যেক কাৰ্য্যে প্ৰবেশ করে ; এবং মানুষের চিন্তা ও সামাজিক প্ৰবৃত্তিকে গঠন করে । ধৰ্ম্ম সম্বন্ধীয় বিধি ব্যবস্থা সকলেরও কাৰ্য ঐ প্রকার। ধৰ্ম্মের এই সকল বিধিব্যবস্থা প্রচলিত থাকাতে লোকের, ধৰ্ম্মভাব সকল অল্পে অল্পে গঠিত। হইয়া ধাকে । ইহার দৃষ্টান্ত দর্শন করিবার জন্য আমাদিগকে বহুদূরে গমন করিতে হইবে না। অপরাপর দেশে প্রজাসাধারণের মধ্যে ধৰ্ম্ম প্রচারার্থ কত প্ৰকার উপায় বিদ্যমান আছে। আচাৰ্য্যগণ সপ্তাহে সপ্তাহে উপাসনা মন্দিরের বেদী হইতে উপদেশ দিয়া ধাকেন ; তদ্ভিন্ন ধৰ্ম্মপ্রচারকগণ নানাস্থানে ভ্ৰমণ করিয়া বিবিধ প্রকারে সাধারণ জনগণের মনে ধৰ্ম্মভাব উদ্দীপ্ত, করিবার প্রয়াস পাইয়া থাকেন । এদেশে সেরূপ কোনও উপায় বিদ্যমান নাই। প্ৰত্যেক হিন্দু গৃহস্থের গৃহে বালকবালিকাগণ ধৰ্ম্মের যে সকল নিত্যনৈমিত্তিক ক্রিয়া ও ধৰ্ম্ম সম্বস্বীয় যে সকল বিধিব্যবস্থা দেখিতে পায়, তদ্ভিন্ন তাহদের

